
«Հայաստանի Հանրապետության 2026 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի նպատակը ՀՀ 2026 թվականի պետական բյուջեով հաստատված 1117 ծրագրի 11004 միջոցառման իրականացումը «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի կողմից (այսուհետ՝ Հիմնադրամ) ակնկալվող նոր և գործող հարթակների սպասարկման, դրանց որակի փոփոխության, թվային վերափոխման պահանջների, ինչպես նաև նշված աշխատանքները իրականացնելու համար որակյալ մասնագետների ներգրավման անհրաժեշտության և ՏՏ ենթակառուցվածքի զարգացման և հագեցվածության պահանջարկի արդիականության ապահովումն է:

1.1. Կարգավորման հարաբերությունների ներկա վիճակը և առկա խնդիրները
ՀՀ 2026 թվականի պետական բյուջեով 1117 ծրագրի 11004 միջոցառման իրականացման համար՝ Հիմնադրամի միջոցով ծառայություններ մատուցելու նպատակով, նախատեսվել է  311,219,5 հազար դրամ: Հարկ է նշել, որ 2025 թվականի ընթացքում  Հիմնադրամին հատկացված ֆինանսական միջոցները կազմել է 421,749,3 հազար, ընդ որում 311,219,5 հազար դրամը նախատեսվել  է ՀՀ 2025 թվականի պետական բյուջեով, իսկ 110,529,8 հազար դրամը հատկացվել է համաձայն ՀՀ կառավարության 18.12.2025թվականի N 1876 - Ն որոշմամբ՝ Հիմնադրամի գործունեության արդյունքում  նոյեմբեր-դեկտեմբեր ամիսների համար առաջացած դեֆիցիտը (աշխատավարձ, վերջնահաշվարկներ, կուտակված պարտավորություններ) մարելու համար։ 
Սույն թվականի հունվարի 17-ին տեղի է ունեցել Հիմնադրամի հոգաբարձուների խորհրդի նիստ, որի ժամանակ ի թիվս այլ հարցերի քննարկվել է նաև Հիմնադրամի ֆինանսական վիճակի վերաբերյալ հարցը։ 
Քննարկման արդյունքների համաձայն՝ 2026թվականի համար Հիմնադրամի ֆինանսկական հոսքերի վերլուծության արդյունքները ցույց են տվել, որ Հիմնադրամի բնականոն գործունեության ապահավման համար անհրաժեշտ ֆինանսական ռեսուրսը կազմում է 1,399,186,577 ՀՀ դրամ՝ ներառյալ հարկերը։ Ըստ գնահատականի՝ 2026թ, հունվար-դեկտեմբեր ընկած ժամանակահատվածի համար կանխատեսվող ֆինանսական դեֆիցիտը կազմելու է (1,399,186,577-462,067,116) 937,119,461 ՀՀ դրամ, որը հնարավոր չէ ծածկել Հիմնադրամի կողմից գեներացվող սեփական, ՀՀ ԱՍՀՆ 2026 թվականի պետական  բյուջեով նախատեսված դրամաշնորհի և արտաքին աղբյուրներից հատկացվելիք՝ ընդհանուր 462,067,116 դրամ միջոցների հաշվին։
	Դեֆիցիտի կառուցվածքը՝ ըստ տնտեսագիտական դասակարգման հոդվածների

	Ծախսային հոդվածներ
	Հաստատված
նախահաշվի
գումարը ( ՀՀ դրամ)

	  Տնտեսագիտական դասակարգման սինթետիկ հաշիվների անվանումը
	ծածկագիրը
	

	 ԸՆԴԱՄԵՆԸ  ԾԱԽՍԵՐ`
	x
	937,119,460.80

	Աշխատավարձ և հավելավճարներ
	4111
	749,700,800.00

	Էներգետիկ ծառայություններ
	4212
	6,960,000.00

	Կոմունալ ծառայություններ
	4213
	1,380,000.00

	Կապի ծառայություններ
	4214
	1,560,000.00

	Ներքին գործուղումներ
	4221
	1,620,000.00

	Համակարգչային ծառայություններ
	4232
	3,600,000.00

	Ընդհանուր բնույթի այլ ծառայություններ
	4239
	2,792,084.00

	Շենքերի և կառույցների ընթացիկ նորոգում և պահպանում
	4251
	3,240,000.00

	Մեքենաների և սարքավորումների ընթացիկ նորոգում և պահպանում
	4252
	1,320,000.00

	Գրասենյակային նյութեր և հագուստ
	4261
	1,560,000.00

	Տրանսպորտային նյութեր
	4264
	4,200,000.00

	Կենցաղային և հանրային սննդի նյութեր
	4267
	3,000,000.00

	Այլ հարկեր
	4822
	156,186,576.80



Առկա դեֆիցիտի ծածկման համար, որպես հրատապ լուծում՝ նախագծով առաջարկվում է հունվար-ապրիլ ամիսներին կանխատեսվող 246,461,794 ՀՀ դրամ դեֆիցիտի գումարը Հիմնադրամին հատկացնել ՀՀ պետական բյուջեի 1088. Զբաղվածության ծրագիր ծրագրի 12024. Անհուսալի վարկային դասով դասակարգված վարկային պարտավորություն(ներ) ունեցող աշխատաշուկայից (ֆորմալ զբաղվածությունից) դուրս մնացած կամ մասնակի ֆորմալ զբաղվածություն ունեցող անձանց աջակցություն միջոցառման տնեսումների հաշվին:
1088 ծրագրի 12024 միջոցառման համար պետական բյուջեով նախատեսվե է 9,505,025.1 հազար դրամ, ընդ որում առաջին եռամսյակի համար 1,901,005.0 հազար դրամ: Նախագծով առաջարկվում է արդյունքային ցուցանիշները (կիսամյակային և տարեկան) նվազեցնել 1278-ով՝ պայմանավորված 2025թ. փաստացի փոխհատուցված շահառուների թվաքանակով:
Հարկ է նշել, որ Հիմնադրամի կողմից կմշակվեն առաջարկություններ՝ նոր ստեղծվող կամ լավարկման ենթակա թվային պրոդուկտների ֆինանսավորման համար ՀՀ ԲՏԱ թվայնացման բյուջեից լրացուցիչ միջոցներ ներգրավելու համար։  
1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։
2. Կարգավորման առարկան 
Նախագծի ընդունմամբ կկարգավորվեն Հիմնադրամի կողմից մշակված և ներկայումս սպասարկվող թվային հարթակների, վեբկայքերի, սոցիալական տարբեր գործիքների և թվային մոդուլների իրական կարգավիճակների  հետ կապված հարաբերությունները:

3. Իրավական ակտի կիրառման դեպքում ակնկալվող արդյունքը 
Նախագծի ընդունմամբ կապահովվի  Հիմնադրամի բնականոն գործունեությունը։ 

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի  բխում է ՀՀ կառավարության 2021-2026թթ. ծրագրի 1.2-րդ կետի, 1.3 բաժնի 9-րդ կետի, 4.6-րդ կետի 1-ին պարբերության 4-րդ և երկրորդ պարբերության պահանջներից, ինչպես նաև ՀՀ կառավարության 2021-2026 թվականների գործունեության միջոցառումների ցանկի «Աշխատանքի և սոցիալական հարցերի նախարարություն» բաժնի 18.4-րդ կետից:  

5. Տեղեկանք
«Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում եկամուտները և ծախսերը չեն ավելանա:



